ÅRSMELDING  

ØRSTA  SOKNERÅD  2009 

Soknerådet hadde 01.01.2009 -31.10.2009 følgjande medlemer:

Rolf Dyrhol – leiar, Roar Stokken – nestleiar, Ottar Berge, Elin Osvik Velle, Flingai Foloboi, Astrid Roald Orten, Olaug Aarseth og  sokneprest Matias Austrheim. Varamedlem Tove Oddrun Brautaset Yksnøy møtte fast i rådet. Varameldemane Ellen Beate Vatne Bjørdal og Anita Bornstein var innkalla til møte ved fleire høve.  Varamedlem Norunn Melheim har ikkje vore innkalla. 

Medlemar til Ørsta kyrkjelege fellesråd har vore Ottar Berge og Roar Stokken.

Sylvia Ulstein var sekretær for soknerådet og kyrkjeverja Steinar Sætre møter i rådet ved høve.

14.september 2009 var det Kyrkjeval med val av nytt sokneråd og bispedømeråd. Dette vart samkøyrd med stortingsvalet og kravde mange resursar, både mennesklege og økonomiske. 

I Ørsta sokn gjennomførde vi dette stort sett godt og fekk ein valdeltaking på 14 %.

Soknerådet hadde 01.11.2009 -31.12.2009 følgjande medlemer:

Roar Stokken – leiar, Ellen Beate Vatne Bjørdal – nestleiar, Ingeborg Hovden Standal, Einar Standal Digernes, Vebjørn Øyehaug, Ottar Berge, Kjersti Elin Årøen og Anita Dalseth.  Vara til soknerådet er: Unni Merete Rebbestad møter fast i rådet, medan Svein Engeset har vore innkalla ved høve.  Dei andre varamedlemane er: Roar Arne Velle, Bodil Oddrun Haugen-Seifert og Sindre Borge Skurtveit.

Medlemar til Ørsta kyrkjelege fellesråd er Ottar Berge og Ingeborg Hovden Standal.

Soknerådet sitt arbeidsutval har vore: Leiar, nestleiar, sokneprest og sekretær.

Soknerådet har hatt Gudstenesteutval til å ta seg av dette arbeidsfelt i kyrkjelyden. 

Ungdomsutval (UngUt), diakoniutval (DiaUt), trusopplæringsutvalet-TruUt har ikkje vore aktive dette siste året og soknerådet har sett på ulike løysingar som kan erstatte utvala. 

For soknerådet har diakonen vore knytt opp Kirkens SOS og til Kirkens Nødhjelp. Astrid Roald Orten har også vore kontaktperson for Kirkens SOS, ut si soknerådsperiode, og mellom anna delteke på årsmøtet der.

Utanom utvala er det òg ein del nemnder og komitear som arbeider med eldretreff, internasjonalt kvinnetreff, fasteaksjonen, familiegudsteneste, kyrkjekaffi, misjonsprosjektet, gjevarteneste m.m. (Sjå elles årsmeldingane frå dei tilsette).

Soknerådsmøte

9 soknerådsmøte vart halde i 2009, i tillegg til kyrkjelydsmøte og samling for alle rådsmedlemar og tilsette.

Soknerådet handsama 31 saker i året som gjekk,  mellom anna:

· Struktur for utval/komitèar

· iKyrkja

· Rekneskap og budsjett.

· Konfirmantfest / konfirmasjon, planlegging og gjennomføring.

· Kyrkjelydsmøte, planlegging og gjennomføring.

· 17.mai, kransing av bautaen.

· Gjevartenesta.

· Gudstenesteplan for 2009 – 2010

· Soknerådsval

 Rekneskap for Ørsta sokneråd 2009
Budsjett  
Rekneskap


Ørsta sokneråd

Administrasjon

 
24 000kr
58 320kr


 

 

Leigeinntekt, tilskot og renter
-24 000kr
-80 800kr


 

 

 
 
 


 

 

 
 
 


 

Offer til andre

Offer anna verksemd
200 000kr
255 282kr


 

 

Offer anna verksemd
-200 000kr
-255 282kr


 

Eksterne oppdrag

 
4 000kr
              4 200kr  


 

 

 
-4 000kr
             -4 200kr











Trusopplæringsutval

Trusopplæring

 
53 000kr
54 838kr


 

 

Offer eige arbeid
-24 600kr
-36 819kr


 

 

Gåver/gjevarteneste/div.
-28 400kr
-34 185kr


 

Konfirmasjon


143 000kr
274 693kr


 

 

Deltakarbetaling
-137 000kr
-270 930kr


 

 

 Offer eige arbeid
       -6 000kr
                   -3 763kr


 

 

 




Diakoniutval

Diakoni

 
14 000kr
23 794kr


 

 

Offer eige arbeid
-11 000kr
-10 317kr


 

 

Gåver/gjevarteneste/div.
-3 000kr
-19 615kr











Gudstenesteutval

Gudsteneste

 
10 000kr
11 723kr


 

 

Offer eige arbeid/gåver/div.
-22 000kr
-10 841kr


 

Familiegudsteneste

Overføring frå 38600-6000-5600
3 000kr
-2 526kr


 

Kyrkjekaffi

Overføring frå 38600-6000-5600
10 000kr
10 842kr











 

Kyrkjemusikk

Offer/Gåver/gjevarteneste/div.
-9 000kr
-12559kr


 

 

 
4 000kr
3 908kr


 

 

 
 
 


Ungdomsutval

 

 

r


 

 

Offer eige arbeid
-4 000kr
-3 380kr


 

Ung messe

 
8 000kr
470kr


 

 

Gåver/gjevarteneste
-4 000kr
0kr


 

 

 
 
 


Totalt utgifter

 

 
473 000kr
729 715kr


Totalt inntekter

 

 
-473 000kr
-746 421kr


Overskot 2009





-16 706kr

Ørsta sokneråd hadde ståande på disposisjonsfond pr. 31.12.09  kr. 174.961,52  

Til kyrkjelyden sitt misjonsprosjekt i Thailand kom det i 2009 inn kr. 37.639,81

av dette var kr. 36.983,31  frå misjonsmessa.  Komiteen ynskjer sterkt at fleire vert med og tek i eit tak, særleg på førebuingane til messa, og med å produsere ting.      

Fasteaksjonen 2009 som konfirmantane, foreldre og frivillige gjennomførde gav kr 89.469,50 

Ein fortset slik ein har gjort siste åra der ein legg større vekt på at vaksne skal gå saman med konfirmantane og dette ser ein gjev utteljing i pengegåvene.

Bibelaksjonen gav kr. 8.045,00 medan den faste gjevartenesta gav kr.12.700,00

Internasjonalt kvinnetreff fekk kr.10.000 i gåve frå Gudny Fagerhol.

Utleige på konsertar haldne i Ørsta kyrkje gav ei inntekt på kr.20.559,00  i 2009.

Andre aktivitetar i kyrkja.

Det er bønesamling i kyrkja kl 07.00 mandags morgon. Tilbodet er ope for alle. ”.

Småbornstreffet fortset som før med treff annankvar måndag i oddetalsveker frå  kl.10.00 – 12.00.  

I haust tok barnekoret i Måndagsklubben til med sine øvingar oppe i kyrkjeromet fordi det ikkje var rom nok på Bedehuset. Dei er fornøgde med løysinga, særlig etter at det vart kjøpt inn eit lite med svært godt lyd-/songanlegg.  

Horisontklubben brukar kyrkja dei måndagane barnekoret ikkje er i sving. 

Elles har Y`s men hatt nokre av sine møter i kyrkjestova også dette året og KRIK har After KRIK samling somme fredagskveldar.

Ørsta kyrkjekor øver fast i kyrkja kvar onsdag kl.19.00. Nye songarar er hjarteleg velkomne! (Sjå elles kyrkjekoret si årsmelding lenger bak.)

Statistikk.

I Ørsta kyrkje har det vorte døypte 116 born. (Talet for 2008 var 108) 90 av desse borna bur i soknet, medan 10 born frå Ørsta sokn vart døypte i kyrkjer andre stadar. (83/10)

103 unge vart konfirmerte. (100)

15 ekteskap vart inngått og 2 forbønshandlingar for borgarlege ekteskap vart haldne. (30/2)

Det var 85 gravferder i Ørsta kyrkje. (66)

4 nye medlemar melde seg inn, medan 7 melde seg ut. (2/9)

I Ørsta kyrkje vart det halde  73 gudstenester, der 12482 personar tok del.  (71/12717)

I tillegg hadde ein 2 gudstenester for barnehageborn (205 deltakande) og 3 skulegudstenester (1192 deltakande).  (11/1928)

79 born fekk 4-årsbok og tilbod om Undretur i kyrkja. (68)

110 5.klassingar fekk utdelt Bibel. (90)

244 (dette er eit estimert tal)  personar var med og gjorde ein innsats for gudsteneste-, barne-/ungdoms-, diakoni-,komitè-/utvals- og anna kyrkjelydsarbeid. (180) 

Årsmelding  tilsette og utval  2009

Tilsette i kyrkjelyden i 2009

Sokneprest Matias Austrheim,  Sokneprest Arne Moltubak,  Kyrkjeverge Steinar Sætre, Kyrkjetenar Aslak Solbjørg,  Kyrkjetenarvikar Flingai Foloboi og  Ole Christian Johnsen, Prosjektleiar Kristin Vatne, Kateket Lisbeth Halse,  Kateketvikar Susanne Langvatn Simonsen,  

Diakon Knut Stave,  Diakonvikar Gudrun Solstad Thokle,  Organist Ida Teige,  Organistvikar Leif Langdal og Marie Austrheim,  Kontor- /soknerådssekretær Sylvia Ulstein,  Klokkar Torbjørg Langdal. 

Årsmelding Gudstenesteutvalet 2008

Desse har sete i GU siste året:  Åsmund Orten, Sokneprest Matias Austrheim, Lene Sætre, Marit Steinnes, Eli-Kristine Moltu (leiar).

GU har hatt tre møter. Saker som har vore handsama er: Gudstenesteplanen, der GU har engasjert seg i og rundt ein del av gudstenestene. Vi har også  samtala om bøn før kvar gudsteneste .Dette  temaet bør kyrkjelyden holde varmt, og prøve å få til.

I Ørsta kyrkje er det mange gudstenester i året, og mange er innom, både små og store, unge og eldre. Vi håpar og ber om at alle må få møte eit godt og inkluderande fellesskap, der den enkelte blir møtt og vi ynskjer at alle som kjem får eit møte med JESUS.

Dei fleste medlemmane i GU takkar for seg, og ynskjer med dette å takke alle frivillige som har teke del ved dei ulike gudstenestene i året som gjekk!

Eli-Kristine Moltu

         (leiar)

ÅRSMELDING 2009  UNDERVISNINGSSEKTOREN  I ØRSTA SOKN

Trusopplæring

4-ÅRSBOK

Tilbodet om undretur og gudsteneste med utdeling av bok til 4-åringane er som før. Dette er ein innarbeidd tradisjon som mange set pris på. Mange av dei tilsette og frivillige er med på gjennomføringa denne helga. 52% av dei døypte 4-åringane var med på undretur, og 88% fekk boka.

BIBLAR TIL 5.KLASSINGAR

I haust tok diakon Knut Stave denne oppgåva, då det var ekstra stort arbeidspress på kateketstillinga. Knut delte ut Biblar på to gudstenester, og hadde Bibeltrim på skulane etterpå. Elevane fekk også invitasjon til å vere med på LysVaken:

LYSVAKEN

Landsomfattande feiring av kyrkja sitt nyttår, med overnatting i kyrkja natt til første søndag i advent. I Ørsta vart alle 5.klassingane inviterte, og 25 vart med, midt i svineinfluensaperioden. I lag med diakon Knut, kateket Lisbeth og nokre foreldre og andre frivillige, fekk me ei ugløymande helg! 10-åringane fekk t-skjorter med LysVaken-logo, dei fekk vere med på speidarløp ute i mørkret, dei undersøkte kva som var bibelforteljingane bak glasmaleria i kyrkja vår, og dei lærte ein heilt ny song som dei song for kyrkjelyden på gudstenesta søndagen. Eit 100% vellukka arrangement som gjorde mange glade.

KONFIRMANTANE

er det som tek mest av katekettida. Det er meiningsfylt og kjekt å få møte så godt som heile årskullet på denne måten. Konfirmantar er tid- og energikrevjande å arbeide med, men me opplever å få mykje igjen! Konfirmantleiren på SUFH i Ulsteinvik var vellukka, det same kan me seie om lokalundervisninga i Ørsta. Avspark på Sæbø med påfølgjande foreldremøte i Hjørundfjord kyrkje var også ein suksess. Nytt av året var ei samling i tilknytning til Halloween og Helgemessesøndag, med død og håp og Halloweentradisjonar som tema. Spennande og lærerikt – med mange frivillige involvert. 

Skule-kyrkje-samarbeid

Dei siste åra har skiljet mellom trusopplæring og skule-kyrkje-samarbeid vorte vektlagt, særleg frå sentralt hald (Storting og Kyrkjeråd). Det er viktig at me ikkje blandar trusopplæringa inn i skulen. Trusopplæring er trussamfunna sitt ansvar, anten det er kristne eller ikkje-kristne trussamfunn. Alle registrerte trussamfunn får også statsstønad til dette. Det som skjer i skuletida og på skulen, skal vere kunnskaps-og kulturformidling for alle, og skal gjere borna i stand til å forstå det norske samfunnet og dei kristne tradisjonane som pregar samfunnet vårt. 

Kyrkja vil gjerne vere med på dette, sidan me har ein kompetanse på dette feltet som skulen ikkje har. Me vil gjerne vere med og lære borna om kvifor dei har påskeferie, og om kva som hende den fyrste påska. Me vil også vere med og tolke jula inn i ei kristen ramme ved å fortelje frå Bibelen. Og me vil gjerne gi borna ei oppleving av ei gudsteneste og kristendommen som ein levande religion. I Ørsta ser me at alle skulane og barnehagane tok imot dette tilbodet også i 2009. 

VANDRINGAR FOR BARNEHAGANE

I år vart det gitt tilbod om gruppevandringar i kyrkja både før jul og før påske. Dette er arbeidsmåtar som fungerer godt i møte med små born, og me får mykje positive tilbakemeldingar både frå tilsette og foreldre.

GUDSTENESTER FOR SKULANE

Det var tre gudstenester for 1.-4.klasse før påske, med påskedagane som tema. Denne gudstenesta er godt innarbeidd etter mange år, og vekslinga mellom at prest og kateket fortel og at skuleborna dramatiserer fungerer svært godt. Før jul vart det gjeve tilbod om gudstenester for heile barneskulane og for ungdomsskulen. Mange vil hugse julegåvene som pynta kyrkja denne jula – for å minne oss på å dele med kvarandre og gjere andre glade.

Og glade vert me, rett som det er, i arbeidet med det som er ”Størst av alt” – trusopplæring.

Lisbeth Halse 

Årsmelding 2009

iKyrkja.no

iKyrkja er ein del av trusopplæringsarbeidet i sokna i Ørsta, og er i planane underlagt kateket. Noko av oppgåvene vert også inn mot det administrative arbeidet på kyrkjekontoret, på grunn av nettsidedelen ved iKyrkja.

Det har vore mest fokus inn mot konfirmantane, også i år. Der har me gruppesamlingar for å produsere noko inn mot gudstenester, og for andre konfirmantar. Det har i hovudsak vore produsert bilete- filmar på tema frå undervisinga. 

Presentasjon og oppdatering av sidene til lag og foreiningar, kalender og avisfunksjonen er også ein viktig del av iKyrkjaarbeidet gjennom heile året. Planane om innarbeidingskurs for laga og ulønna medarbeidarar har vorte skyvde på i år, der noko av grunnen er at programvaren PedIT skulle kome med ny versjon, og denne let vente på seg. 

Informasjon og marknadsføring, annonsering, kyrkjespalta og andre innlegg i lokalpressen for arbeidet som vert gjort i sokna.

Det store for iKyrkja prosjektet i 2009 var arrangementet for soknerådsutvala og stab på Bondalseidet sportskapell. Dette var meint som inspirasjonskveldar for stab og utval i sokna. Her hadde me middag og ga alle informasjonen om ikyrkja og planar framover. Ein grunn var at alle skulle kunne vere med å bestemme vidare veg. Me fikk også høyre frå og om forskingsprosjektet  Johan Barstad har hatt på samspelet mellom staben og iKyrkjaprosjektet. Barstad var mellom anna  inne på utfordringane i å implementere iKyrkja i arbeidet med trusopplæring, diakoni, gudstenstleg- og sermonielt arbeid, i administrasjons- og arbeidsprosessane på Ørsta kyrkjekontor. I tillegg hadde me med mentor til prosjektet vårt iKyrkja.no, Birgitte Lerheim, som inspirerte og hjelpte oss med nye idear og vegen vidare. 

I oktober reiste prosjektleiar med fleire i staben saman på medarbeidarsamlinga for prosjekta i heile Noreg, og IKO-konferansen på Lillestrøm. Desse samlingane er til inspirasjon og til guiding gjennom arbeidet med alle trusopplæringsprosjekta i Noreg. Me tok del på forskjellige småkurs, og valde kursa som passa for oss og vårt prosjekt, på denne samlinga. Me såg det å vere med på dette som viktig for fleire i staben for å sjå og oppdatere oss på kva andre driv med av prosjekt i sine sokn. Då er det lettare å tenkje ut kva ein sjølve kan vidareutvikle i sitt eige arbeid inn mot iKyrkja.no. 

Prosjektleiar i iKyrkja.no

Kristin Vatne

www.iKyrkja.no

Årsmelding  Diakoni  2009

Diakonien er kyrkja si omsorgsteneste. Den er evangeliet i handling og vert uttrykt gjennom nestekjærleik, inkluderande fellesskap, vern om skaparverket og kamp for rettferd (Plan for diakoni i Den norske kyrkja). 

Diakonien er heile kyrkjelyden sitt ansvar, men soknerådet og tilsette har fått eit særleg ansvar for diakonien i Ørsta sokn. Diakonstillinga har vore delt mellom Gudrun Solstad Thokle og Knut Stave. Diakoniutvalet har lege nede i 2009, og med den nye organisasjonsstrukturen til soknerådet, som vart vedteken hausten 2009, vert det heller ikkje behov for å opprette eit nytt. 

Barne- og ungdomsdiakoni:

- Diakonane er medverkande i arbeidet med Måndagsklubben på Ørsta bedehus.

- Ørsta- og Volda Ten Sing held fram samarbeidet. Nokre ungdomar frå Ørsta er med. 

- Diakoni er ein viktig del av konfirmantarbeidet, både gjennom undervisning og fellesskap. 

Fellesskap:

- Kyrkjelydsmiddagen i haust fekk stor oppslutning og gode tilbakemeldingar. 

- Kyrkjekaffikomiteen har som mål at det skal vere kyrkjekaffi etter dei fleste gudstenester. Komiteen gjer eit stabilt og godt arbeid.

- Føremiddagstreffa: Samarbeidet med Ørsta indremisjon og Ørsta frikyrkje om føremiddagstreff, 60+, har jamt god oppslutning. Det har vore sju treff + busstur til Gloppen og indre Nordfjord. Eitt treff har vore på Aktivitetssenteret og eitt på Ørstaheimen.

Besøks- og omsorgsteneste:

- Institusjonsandakter kvar veke + ein gong i månaden på Aktivitetssenteret.

- Diakon/prest har kontakt gjennom til dømes heimebesøk og institusjonsbesøk, og det vert jamn oppfølging av etterlatne. 

Sorggruppa for enke og enkemenn (v. diakon Thokle) gjekk i eitt år og avslutta sine samlingar i vår. Det var med 10 personar, og vil møtast også etter at diakon ikkje er med lenger.

Sokneprest Austrheim har hatt i gang to sorgrupper i 2009 for menneske som har opplevd særleg traumatiske tap.

- Helgemessehelga var det open kyrkje på laurdag, og gudsteneste med kyrkjekaffi for etterlatne på bedehuset etter helgemessegudstenesta på søndag.

- Som medeigar i Kirkens SOS, Møre og Romsdal, er den diakonale, døgnopne telefontenesta, del av Ørsta kyrkjelyd sitt omsorgstilbod for dei som treng nokon å snakke med. Det er ønske om å rekruttere fleire telefonvakter frå Ørsta.

- Kyrkjefølgjeordninga for personar med psyk. utviklingshemming fungerer bra. Ein flykningfamilie har også hatt høve til å ringje nokre frivillige på ei liste, å be om skyss ved behov. 

Internasjonal diakoni: 

- Ørsta kyrkjelyd sitt misjonsprosjekt er eit samarbeid med Det norske misjonsselskap (NMS) og Den evangelisk-lutherske kyrkja i Thailand (ELCT).  Det nye som skjedde dette året er at namnet på prosjektet vårt no er ”skule og utdanning 640479”, og gjer at vi i tillegg til Immanuelkyrkja sin dagheim får høve til å vere med å støtte også Lovsongsheimen, Immanuelheimen i Phibun og ei stipendordning til fattige born.

- Fasteaksjonen til KN: Tilsette og eit utval av frivillige medarbeidarar hadde ansvaret for organiseringa av konfirmantar og frivillige denne dagen. Innsamlingsresultatet var godt.

- Innvandrarbeid: Diakoniutvalet, i samarbeid med Ørsta Røde kors, flyktningkonsulenten i Ørsta og i løpet av året også flyktningkonsulenten i Volda, har hatt internasjonale kvinnetreff (+ 8. mars der ein del av dei same er aktive) i lokala til Røde Kors. Dette er eit arbeid for å byggje fellesskap og forståing mellom kvinner med ulik kulturell bakgrunn. Dette året har vi også samarbeida med innvandrarkontoret i Volda og fleire flyktningar frå Volda har vore med.

Diakoniutvalet takkar alle som har vore med og bere fram diakonien gjennom dette året!

La oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.

Diakon Gudrun Solstad Thokle og diakon Knut Stave

Årsmelding for Ørsta kyrkjekor 2009

Medlemmer: 

Sopranar: Janne Iren Nordal, Hildegunn Krøvel-Velle, Marie Standal, Lisbeth Halse, Aud Standal Digernes, Torbjørg Langdal, Anne-Margrete Welle, Oddny Håvoll, Randi Urke, Jorunn Austrheim.

Altar: Hilde Johnsen, Sylvia Ulstein, Sigrid Sigmundstad, Bente Afset. 

Tenorar: Leif Langdal, Svein Sætre, Harald Sætre, Ole-Christian Johnsen, 

Bassar: Svein Havåg, Åge Johnsen. 

Dirigent: Roar Goksøyr Lillebø er framleis sjukmeld. I vårhalvåret var Lisbeth Halse dirigent, i hausthalvåret Ida Henanger Teige.

Styret: Bente Afset, leiar, Anne-Margrete Welle, kasserar, Torbjørg Langdal, skrivar, Aud Standal Digernes, styremedlem. Svein Havåg og Ole-Christian Johnsen, varamedlemmer.

Revisor: Håkon Høydal.

Valnemnd: Sylvia Ulstein og Svein Sætre.

Noteforvaltar: Ole-Christian Johnsen.

Kappeansvar: Hilde Johnsen.

I vårhalvåret hadde koret 22 øvingar. Vi song på tre gudstenester og heldt ein konsert. Styret hadde to møte.

I hausthalvåret hadde vi 14 øvingar. Vi song på fire gudstenester og tok del på tre konsertar, ein av dei på kyrkjesongfest i Molde. Vi var og på Ørstaheimen ein søndag ettermiddag og song der. Styret hadde to møte.

Vårhalvåret byrja med ei rekke vanlege øvingar, og vi song ikkje på gudsteneste før 22. mars, Maria Bodskapsdag. Det er ei av dei gudstenestene vi tek del på fast. Men før det hadde vi årsmøte 4. mars. Vi var inviterte til å ha dette i prestegarden, noko som var svært triveleg. Etter ei kort øving og god pizza gjekk årsmøtet greitt.

I påska song vi ved påskenattsgudstenesta, noko koret ser fram til kvart år.

Etter påske byrja øvingane fram mot sommarkonserten 27. mai. Til denne konserten inviterte vi Ragnhild Engeset til å spele fløyte, og ho hadde ei fin avdeling. Vi song komposisjonar vi har hatt på repertoaret dei siste åra, men vi hadde og ei urframføring: ”Då Gud heldt fest i Fjaler”, tekst Jakob Sande, musikk Ragnar Söderlind. Dette verket har litt høg vanskegrad for koret, og vi arbeidde mykje med det Framføringa gjekk rimeleg bra, men ein tilhøyrar meinte framføringa enno var litt uferdig…

Konserten samla 60-70 tilhøyrarar, og vi fekk mykje vellæte.

Vi avslutta vårhalvåret med å ta del på friluftsgudstenesta i Aasen-tunet. Der song koret som postludium ”Då Gud heldt fest i Fjaler”, og det gjekk bra. Det stod iallfall å lese i Dag og Tid etterpå!

Øvingane i hausthalvåret tok til i september, og då fekk vi og ny dirigent, Ida Henanger Teige som var tilsett som organistvikar. Samarbeidet med henne gjekk fint frå første stund. I september hadde vi òg ein sosialkveld heime hos Bente Afset. 

I oktober var nokre frå koret med som forsongarar på Taizegudsteneste. Denne månaden var det og kyrkjesongfest i Molde. På førehand fekk vi tilsendt notar til eit nytt verk, ”Rosemesse” av Dirk Hauenschild, domkantor i Molde. Dette var musikk som passa for oss og som vi likte å synge. Då kyrkjesongstemnet nærma seg, måtte fleire og fleire melde forfall, så til slutt var vi berre 10 stk + dirigenten som reiste til Molde. Men ”Rosemessa” var sjølvsagt for det store felleskoret, og det var ei flott oppleving å vere med i det, både i gudstenesta og på konserten. På konserten hadde vi to særnummer, og vi fekk ros etterpå, så det går an å vere ”små” også.

I november song vi som alltid på Helgemessesøndag, og seinare i månaden song vi på gudsteneste på føremiddag og på Ørstaheimen på ettermiddag.

I desember song vi på to julekonsertar, først i Ørsta kyrkje og så i Hjørundfjord kyrkje. Det siste oppdraget dette året var juleotta i Ørsta kyrkje.

Dessverre skulle ikkje Ida Henanger Teige sitt engasjement i Ørsta vare lenger enn til nyttår. Vi takkar både henne og Lisbeth for godt arbeid med koret dette året.

Torbjørg Langdal, skrivar   (Repertoar i eiga liste og rekneskap kan ein få utlevert på etterspurnad)

